
DARSDAN TASHQARI
MASHG‘ULOTLARDA
0‘QUVCHILARNI KASB-
HUNARGA YO‘LLASHNING
TASHKILIY-ILMIY ASOSLARI

Xolmatov Pardaboy Qoraboevich

Toshkent xalgaro moliyaviy boshqaruv va

texnologiyalar universiteti, “Pedagogika va psixologiya” kafedrasi
professor v.b. pedagogika fanlari nomzodi.

Annotatsiya: Ushbu maqgolada umumiy orta ta’lim maktablarida darsdan tashqari jarayonlarda o‘quvchilarni kasb-
hunarga yo‘naltirishni takomillashtirishga oid mulohazalar keltirilgan.

kasb-hunar, o‘quvchi, qgizigish, qobiliyat, bilim, amaliy tatbiq.
Abstract: This article discusses the issue of improving the professional orientation of students in secondary schools.

profession, interests and inclinations, skills, knowledge, practical application.

AHHOTauusA: B gaHHONM cTaTbe paccMmaTpyBaeTCs BOMPOC COBEPLUEHCTBOBAHMS NPOeccMoHanbHOM opueHTaumm y4ya-
LLINXCA O6Ll.le06pa3OBaTeﬂbeIX LLIKOIT.

npodeccusi, UHTEPECHI U CKITIOHHOCTMW, YMEHUS!, 3HAHUS.

O‘zbekiston Respublikasi Prezidentining 2022-yil 11-maydagi PQ-241-son'li “Maktabgacha va maktab
ta’limini rivojlantirishga oid go‘shimcha chora-tadbirlar to‘g‘risida”gi garorida 2022-2023 o‘quyv yilidan boshlab
boshlang'ich sinf o‘quv rejasiga kiritilgan fanlar doirasida mehnat bozorida mavjud bo‘lgan turli kasblar hagida
tushunchalar berish nazarda tutilgan. Ushbu garorda kasb egalari mehnat faoliyati bilan tanishtirish magsadida
5-7-sinf o‘quvchilari uchun turli uchrashuvlar va sayyor darslar tashkil etish, 7-9-sinf o‘quvchilarining kasbga
moyilligini aniglash bo‘yicha tashxislar o‘tkazib borish hamda natijalar asosida ishlab chigarish korxonalari,
hunarmandchilik markazlari va boshqa tashkilotlarga ekskursiyalar uyushtirish masalalari belgilangan.

Shuningdek, ijtimoiy-igtisodiy salohiyat va o‘sish nugtalariga muvofiq, maktab o‘quvchilari uchun ustuvor
kasblarni aniglash hamda 10-11-sinf o‘quvchilarini ushbu kasblarga tayyorlash, shu jumladan kasb-hunarga
o‘qitish markazlari, mahalla aholisi uchun kasb-hunarga o‘qitish maskanlari va qisqa muddatli kurslar tashkil
etilgan ta’lim muassasalarida o'qitish choralarini ko‘rish belgilab berilgan. Bundan tashqari, 2022-2023 o‘quv
yilidan boshlab tasdiglangan namunaviy loyihalar asosida umumiy o‘rta ta’lim muassasalarining texnologiya
fani ustaxonalari hamda kasb-hunar amaliyoti xonalarini bosgichma-bosqich tashkil etish va jihozlash choralari
ko‘zda tutilgan.

Umumiy o‘rta ta’lim maktabi o‘quvchilarining kasb tanlashga tayyorligini shakllantirish, ularni davr talabi
nuqtayi nazaridan o'zini o‘zi belgilash muammaosining dolzarbligini tahlil gilish yosh avlodning o‘zini o‘zi belgilash
jarayonida yuzaga keladigan muammolarni amaliy hal etishning asosiy yo‘nalishlarini aniglash imkonini beradi.
Kasb tanlashning ijtimoiy ahamiyatini pedagog E.M. Pavlyutenkov, maktab o‘quvchilarini kasbga yo‘naltirishga
tizimli yondashuvni V.F. Saxarov va N.K. Stepanenkov, o‘quvchilarni kasblar dunyosida zarur bilimlar bilan,
shuningdek ularning individual xususiyatlarini ob’ektiv baholash qobiliyati bilan jihozlaydigan kasb-hunarga

1 https://test.lex.uz/uz/docs/-6008665?0ONDATE=01.01.2024&action=compare

yo‘naltirish tizimini M.I. Dyachenko, L.A. Kandybovich, Z.V. Sadretdinova, S.N. Chistyakova va B.A. Fedorishin,
kasb tanlashda individual yordam ko‘rsatish magsadida maktab o‘quvchilarining shaxsini o‘rganishning diag-
nostika usullarini N.P. Voronin, Yu.M. Zabrodin va V.D. Shadrikov, yoshlarga professional maslahat berishning
nazariy va uslubiy asoslarini hamda professional kartalar bankini E.A. Klimov va N.S. Pryajnikov, yoshlarni
ongli ravishda kasb tanlashga tayyorlash jarayonida ma’naviy madaniyat elementlarini shakllantirish masalala-
rini G.P. Shevchenko va V.V. Ryjov o'z ilmiy tadqiqotlarida yoritganlar.

Tadqgigot muammosi sohasida respublikamiz olimlaridan N. Shodiev, A. Xodjaboev, V.E. Alekseey,
A.l. Vorobev, O. Abduqunduzoy, |.I. Karimov, E. Choriev, K. Davlatov, P.T. Magzumov, Z. Ochilov, Sh. Sharipov,
Q. Abdullaeva, R. Mavlonova, N. Muslimov, O. Magdiev, P. Xolmatov, A. Kuchukboev va S. Umarovlar ilmiy izla-
nishlar olib borganlar. Jumladan, N. Shodieyv, |. Karimov, O. Magdiev, P. Xolmatov, S. Umarov va X. Muranovlar
kasb-hunar egallashning ahamiyati hamda kasb-hunarga yo‘naltirishning turli omillari hagida o‘z ilmiy tadqiqot-
larida fikr yuritganlar.

Maktab o‘quvchilarining darsdan tashqari mashg‘ulotlarga gatnashish davri ularning umumiy o‘rta ta’lim
muassasasidagi butun ta’lim bosgichini gamrab oladi. Bu jarayon o‘quvchilarni kasb-hunarga yo‘naltirishning
tashkiliy va ilmiy asosida mutanosib ravishda amalga oshiriladi. Tadgiqot tajriba-sinov maydonlarida o‘quvchilar
uchun “Zamonaviy kasblar”, “Tikuvchilik”, “Robototexnika”, “Kelajak kasblari” kabi to‘garaklar tashkil etilib, ular
maxsus ishlab chigilgan ish rejalari va dasturlar asosida olib borildi. Har bir to‘garak mashg‘ulotlari jarayonida
o‘quvchilar umumiy o'rta ta’lim dasturi bilan uzviy bog'liq holda kasbiy bilimlar asoslarini uzluksiz egallab
bordilar. To‘garaklar uchun ishlab chigilgan dasturlarni amalga oshirish murakkab pedagogik, psixologik hamda
tashkiliy jarayonlarni oz ichiga olganligi sababli, o‘quvchilar qabul giladigan axborotlar ogimini tizimlashtirish
magsadida quyidagi vazifalar amalga oshirildi:

« o‘quvchilarni kasb-hunarga yo‘naltirish ishlarini zamonaviy axborot bilan ta’minlash tuzilmasi tahlil gilindi;

+ o‘quvchilarning umumiy o‘rta ta’lim dasturi asosida dars jarayonida tanishishi mumkin bo‘lgan zamonaviy
kasb-hunarlar klassifikatsiyasi ishlab chiqildi;

* maktablarda dars jarayonida yetarli e’tibor berilmagan, ammo mahalliy-hududiy sharoitlarga ko‘ra talab
yugori bo‘lgan kasblar tasnifi tuzildi va ular haqgidagi axborotlar jamlanib tizimlashtirildi;

+ darsdan tashgari mashg‘ulotlarda kasb-hunarga yo‘naltirish ishlarini tashkil etishda ishlab chigilgan klas-
sifikatsiyalar asos vazifasini o‘tadi hamda o‘quvchilarni mahalliy talablar asosida kasb-hunarga yo‘llash
samaradorligini ta’minladi.

Shuningdek, o‘quvchini kasb tanlashga yo‘llashda yo‘nalishni ixtiyoriy tanlash imkonini beruvchi sharoit
yaratish, uni erkin fikrlovchi shaxs sifatida shakllantirish muhim ahamiyat kasb etadi. Buning yechimini topish
uchun kasb tanlashga yo‘llash ishlari ijtimoiy, demografik, igtisodiy, milliy hamda mintaganing demografik holati
kabi omillarni hisobga olgan holda amalga oshirildi. Kasb tanlash uchun o‘quvchi oz imkoniyatlarini baholay
olish, qizigishlariga mos kasblar haqida bilimga ega bo‘lish, shuningdek, kasblarning istigboli hagida ma’lumot
to'plash ko‘nikmalarini egallashi lozim. Shaxsda kasbga yo‘naltirish maxsus amaliy faoliyat orgali shakllanadi.
O'quvchining inson sifatida rivojlanish bosgichlari jarayonida shaxs va jamiyat yagona tizim sifatida garaladi,
bunda o‘tish davrida bozor igtisodiyoti munosabatlari talablari ham inobatga olinadi. Shaxs har tomonlama
kamol topishi uchun aqliy, jismoniy, ma’naviy va ruhiy jihatdan tarbiyalangan bo‘lishi zarur. Shu nuqtai nazardan,
shaxsning shakllanishiga bir gator omillar ta’sir ko‘rsatadi.

Bugungi kunda kasb tanlashga yo'llash ishlarida shaxs xususiyatlarini chuqur o‘rganish asosida
mashg‘ulotlarni o‘quvchilarning individual imkoniyatlariga mos tarzda tashkil etish muhim ahamiyat kasb
etmoqda. Individual yondashuv asosidagi ta’lim o‘quvchining qizigishi, ehtiyoji va xohishiga qarab, ma’lum
bir kasb-hunar bo‘yicha chuqur ma’lumot olish imkonini beradi. Bu esa o‘quvchiga kelajakda tanlagan kasbi
bo‘yicha kasb-hunar texnikumlarida o‘gishni davom ettirish uchun keng imkoniyatlar yaratadi. To‘garak
mashg‘ulotlari o‘quvchilarning gizigish va xohishlariga ko‘ra muayyan fan yoki predmet bo‘yicha ilmiy-nazariy
bilimlarni chuqurlashtirish hamda ularda amaliy ko‘nikmalarni shakllantirish magsadida tashkil etiladigan ta’lim
shaklidir ..

AMALIY TAJRIBA MASHG‘ULOTLARI TURLARI

v

Maktab o‘quv us-taxonasida olib
boriladigan mashg‘ulotlar

\

Mazmuni yog‘och va materiallarni
go‘lda ishlash, ishlashda
go'‘llaniladigan asbob-uskunalar
bilan muomala qila bilishni o‘rgatish,
amaliy faoliyat tashkil etishi
ko‘nikma va malakalarini hosil gilish

\

GIERE ORIDER S

v

Maktab tajriba yer maydonida olib
boriladigan mashg‘ulotlar

v

Mazmuni o'simlik va hayvonlar
hayoti, ular-ning yashash tarzi va
rivojlanishlarini chuqurroq o‘rganish,
turli mazmunda tajribalar o‘tkazish
orqali amaliy mehnat qilish ko‘nikma
va malakalarini hosil qilish

v

Mashg‘ulotning tarkibiy tuzilishi

Ish namunasini ko‘rsatish.
Ish asboblari bilan tanishtirish.
Mashg‘ulotning boshlanishi.

Mashg‘ulotni yakunlash va yakuniy xulosa.

v

Maxsus jihozlangan xonalarda olib
boriladigan mashg‘ulotlar

\

Mazmuni turli asbob-uskuna hamda
kimyoviy moddalar yordamida
tabiatda ro'y berayotgan hodisalar
mohiyatini o‘rganish o‘zlashtirilgan
nazariy bilimlarni go‘llay olish
borasida ko‘nikma va malakalar
hosil qgilish

\

Mashg‘ulot mazmuni va magsadini tushuntirish.

6. Ish qurollarini yig‘ishtirish, ish joyini tartibga keltirish

1-rasm: Amaliy tajriba mashg‘ulotlarini tashkil gilish tuzilmasi

Amaliy-tajriba mashg‘ulotlari maxsus jihozlangan xonalarda va alohida ajaratilgan tajriba maydonida
olib borildi. Bunday ta’lim mashg‘ulotlarini tashkil qgilishda asosan darsdan tashqari ishlarning amaliy-tajriba
mashg‘ulotlari va ekskursiyalar shakllaridan foydalanildi.

Yo‘nalishi

EKSKURSIYALAR

v
I

-

Tabiatni kuzatish va o‘rganish magsadida olib boriladigan
ekskursiyalar

Sanoat va gishloq xo'jaligi ishlab chigarishi bilan tanishish

-

magsadida olib boriladigan ekskursiyalar

v

Tarkibiy tuzilishi

-
-
-

o‘rganish magsadida olib boriladigan ekskursiyalar
San’at hamda adabiyot sohasini o‘rganish bo‘yicha
uyushtirilgan ekskursiyalar
to‘plash

litimoiy va maishiy mazmundagi munosabatlar mohiyatini
Ekskursiya davomi hamda uning oxirida zarur materiallarni

2-rasm: Ekskursiyalarning yo‘nalishlari va tarkibiy tuzilishi

I
v

<

suhbati

Marshrut bo‘yicha ob’yektni kuzatish
Ekskursiya hamida ekskursovodning dastlabki kirish

Darsdan tashqari mashg‘ulotlar shakllaridan biri hisoblangan ekskursiyalarni tashkil etishda biz ularning
sinf-dars tizimi, shuningdek, amaliy mashg‘ulotlardan tubdan farq giluvchi quyidagi jihatlariga e’tibor gqaratdik:

a) o'tkaziladigan ekskursiyalarning barchasiga o‘qituvchi rahbarlik qilsa-da, u ekskursiya ob’yektlarining
barchasi bilan yaxshi tanish bo‘lmasligi mumkin. Bunday hollarda ekskursiya uyushtirilayotgan korxona,
muassasa yoki xo‘jalikning mas’ul vakili mashg‘ulot olib boradi;

b) ekskursiya muddati turlicha bo'lib, ularni tashkil etishda mintagaviy, mavsumiy hamda ekskursiya uyushti-
riladigan ob’yekt xususiyatlaridan kelib chiqiladi. Jumladan, gishloq xo‘jalik korxonasiga hosilni yig‘ishti-
rish davrida, avtokorxonalarga esa texnik garovlarni o'‘tkazish paytida ekskursiya uyushtirilishi eng yuqori
unumdorlikka erishish imkonini beradi;

d) o'qituvchi yoki ekskursiya uyushtiriigan ob’yekt vakili bo‘lgan ekskursovodning rahbarlik uslubi va o‘quv-
chilarning faoliyati turlicha bo'‘lishi mumkin.

Ekskursiya davomida bir o‘rindan ikkinchi o‘ringa ko‘chib yuriladi. Shu bois, o‘quvchilardan intizomga qat’iy
rioya qilish talab etiladi. O‘qituvchilar ob’yektni kuzatish jarayonida vaqti-vaqti bilan savollar berib, zarur ma’lu-
motlarni yozib boradilar. Ekskursiya yakunida o‘gituvchi bugungi kuzatganlarini avval o‘zlashtirilgan materiallar
bilan bog‘lab, suhbat o‘tkazadi. Ekskursiya materiallari asosida bayon yoki insho yozdirish mumkin . Ta’limning
noan’anaviy shakli sifatida tashkil etiladigan bahs-munozara, “Zakovat”, davra suhbati, amaliy konferensiya,
“Bumerang”, “Veer”, “Venn diagrammasi”, “Klaster”, seminar va boshqalar kasb-hunarga yo‘naltirish mavzusi
doirasida tashkil etilib, o‘quvchilarda mustagqil fikrlash, o‘z fikrini ilgari surish, uni asoslash hamda himoya qilish
gobiliyatini shakllantirishga xizmat qiladi. Bunday darslarning samarali bo‘lishida magsadning anigligi hamda
o‘gituvchilarning faol ishtiroki muhim ahamiyat kasb etadi. Ko‘'rgazma va “Mofjizalar maydoni” shaklida o‘tkazi-
ladigan darslar bellashuv xususiyatiga ega bo‘lib, o‘quvchilarni faollikka undaydi.

Kasb-hunarga yo‘naltirishda mashg‘ulotlarning muvaffagiyati uning shakligaginaemas, balki go‘llanilayotgan
metodlarning samaradorligiga ham bog‘liqdir. Ta’lim metodlari o‘gitishning o'z oldiga qo‘ygan maqgsadlariga
erishish yo'llarini hamda o‘quv materialini nazariy va amaliy yo‘naltirish usullarini anglatadi. O‘qitish metodlari
mashg‘ulotlar jarayonida o‘qituvchi va o‘quvchi faoliyatining ganday kechishi, o‘gitish jarayonini ganday tashkil
etish va olib borish hamda shu jarayonda o‘quvchilar ganday ish-harakatlarni bajarishlari kerakligini belgilab
beradi. Metodlar bir nechta asosiy guruhlardan iborat bo'lib, ularning har biri 0z navbatida kichik guruhlarga
va ularga kiruvchi alohida metodlarga bo'‘linadi. O‘quv-bilish faoliyatini tashkil etish va amalga oshirish jarayoni
0'z ichiga axborotni uzatish, gabul gilish, anglash, o‘quv axborotlarini esda saglash hamda olinadigan bilim va
ko‘nikmalarni amaliyotda qo‘llay olishni oladi. Shu bois,

*  birinchi guruh metodlariga so‘z orqali axborotni uzatish va eshitish orqali gabul gilish metodlari (og‘zaki
metodlar: tushuntirish, hikoya, ma’ruza, suhbat va boshqalar);

» ikkinchi guruhiga o‘quv axborotini ko‘rgazmali uzatish va ko‘rish orqgali gabul qilish metodlari (ko‘rgazmali
metodlar: tasviriy, namoyish qilish va boshgalar);

* uchinchi guruhiga esa o‘quv axborotini amaliy mehnat harakatlari orqali berish (amaliy metodlar: mashqlar,
laboratoriya tajribalari, mehnat harakatlari va boshqalar) kiradi.

Ta’'lim texnologiyasi talablari bo‘yicha ta’lim jarayoni “ta’lim oluvchi — ta’lim jarayoni — ta’lim beruvchi”
an’anasiga muvofiq olib boriladi. Mazkur an’anaga muvofiq, ta’lim beruvchi avvalgidek tayyor bilimlarni ta’lim
oluvchiga yetkazib beruvchi shaxs sifatida emas, balki yo‘naltiruvchi, boshgaruvchi, maslahat beruvchi va
baholovchi shaxs sifatida faoliyat yuritadi. Ammo ta’lim jarayoni avvalgidek ta’lim beruvchi hamda ta’lim oluvchi
faoliyatlarining o‘zaro alogadorligi, bog'ligligi va “teskari ta’sir” xususiyatini saglab goladi. Murakkab vaziyat-
larda o‘zlashtirilishi jihatdan qiyin bo‘lgan nazariy ma’lumotlarni ta’lim beruvchi tomonidan bayon etib berish
maqsadga muvofiqdir.

Xulosa qilib aytganda, kasbga yo‘naltirish ishlari tizimli ravishda va izchil takomillashtirib borilgandagina
o‘quvchining kelajakda mukammal kasb egasi bo‘lishiga erishiladi. O‘quvchilarni kasb tanlashga yo‘llashning
ishlab chigilgan mashglar, topshiriglar hamda ularni amaliyotga tadbiq etishning eng samarali yechimi sifatida
kasb-hunarga yo'llash ishlarini tashkil etishda vositalar mazmunini tanlashning tashkiliy-pedagogik mezon-
lari ishlab chiqildi. Ushbu tushuncha tavsiya etilayotgan kasblarning turlari va nomlari bo‘yicha real mavjud
kasblarning migdoriga nisbatan optimal muvozanatni saqlash, kasb tanlash ishida mahalliy, mintagaviy va
xalgaro ehtiyojlar asosida kasbga yo‘naltirishning ustuvorligini ta’'minlash, bo‘lajak kasb turi bilan bog‘liq faoli-

yatning mazmuni va tuzilmasini asoslash, o‘quvchining o‘zi yo‘naltirilayotgan kasb obyektlarining xususiyatlari
to‘g‘risida ma’lumotga ega bo'lishi kabi jihatlarni o‘z ichiga oladi 1.
Xulosalar asosida quyidagi ilmiy tavsiyalar ishlab chiqildi:

*  zamonaviy talablar va fan-texnika taraqqiyoti natijasida paydo bo‘layotgan yangi kasblarni inobatga olgan
holda o‘quvchilarning o'z kasbini ongli ravishda, to‘g‘ri tanlashi va shu asosda tegishli bilimlarni puxta egal-
lashlariga erishish;

» dars mashg‘ulotlari davomida o‘quvchilarni kasb-hunarga ongli va asosli ravishda yo‘naltirishning samarali
tizimini yaratish hamda tavsiya etilgan mashqlarni shoshilmasdan, e’tibor bilan bajarish tavsiya etiladi.

ljtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

AKTABGACHA VA
AKTAB TA'LIMI

Mas’ul muharrir: Ramzidin Ashurov

Ingliz tili muharriri: Murod Xoliyorov
Musahhih: Alibek Zokirov

Sahifalovchi va dizayner: Iskandar Islomov

2025. Nel0

© Materiallar ko‘chirib bosilganda “Maktabgacha va maktab ta’limi” jurnali manba sifatida
ko‘rsatilishi shart. Jurnalda bosilgan material va reklamalardagi dalillarning anigligiga mualliflar
ma’sul. Tahririyat fikri har vagt ham mualliflar fikriga mos kelamasligi mumkin. Tahririyatga
yuborilgan materiallar gaytarilmaydi.

“Maktabgacha va maktab ta’limi” jurnali 26.09.2023-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
NeC-5669363 reyestr ragami tartibi bo‘yicha ro‘yxatdan o‘tkazilgan.
Litsenziya ragami: Ne 136361.

Manzilimiz: Toshkent shahar, Yunusobod tumani
19-mavze, 17-uy.



